
Rethabile o ne a na le maitseo a le bonolo. 
Rakgadi o ne a mo rekela ditlhako tse dintle 
tse dikhibidu.

Rethabile o ne a rata ditlhako tsa gagwe tse 
dikhibidu thata.

A sa batle go di rola.

A robala ka tsona.

Bosigo bongwe o ne a lora toro e e 
kgakgamatsang.

Ditlhako tse dikhibidu tsa simolola go bua.

Ga re phomole!

Ditlhako di ne di ngongorega ka gore 
Rethabile o di rwala motshegare le bosigo.

“Ga re nke re ikhutsa gape re batla go 
hema,” ga bua ditlhako.

Ka bonako ditlhako tsa Rethabile tse ditala le 
tsona tsa simolola go bua!

“Rethabile o re lebetse,” tsa bua di galefi le.

O rata ditlhako tsa gagwe tse dikhibidu thata.

O re lebetse!!

Rethabile ga a robala sentle bosigo.

Ga a tsoga, o ne a gopola toro ya gagwe.

O ne a sa siama ka gore ditlhako tsa gagwe 
di ne di sa itumela.

Rethabile o ne a nagana thata.

“Ke tla le naya nako ya go ikhutsa.”

A bua le ditlhako tse dikhibidu.

“Ke tla simolola go le dirisa gape,” a raya 
ditlhako tsa kgale tse ditala.

Ke se a se dirileng seo.

Ka letsatsi le le latelang, Rethabile a ya 
mabenkeleng. A rwala ditlhako tsa gagwe tse 
ditala.

Letsatsi morago ga leo, Rethabile a ya go 
etela koko. A rwala ditlhako tse dikhibidu.

Go tloga foo, Rethabile a robala sentle. A sa 
lore ditoro tse di kgakgamatsang.

O ne a itumetse ka gore leano la ditlhako le 
dirile sentle.


